Ducumentu di sfruttera di u racontu « Marcellu u piulellu »

E pruposte d’attività

A) Lingua ogettu

- Prisentazione di u racontu (i trè ciculi)

- Spressione è cumunicazione : (i cuntrasti trà dui, trè… persunagi di u racontu).

- Lessicu : lessicu di u racontu (u quarciu, a ghjanda, u piulellu, a ghjallina, u ghjallu, u frisgione, l’anatra, l’oca, u ghjallinacciu, a volpe, a tana, u rè, scuntrà, infattà, circà, privene).

                  Allarghera lessicale : u curtile (la basse cour), a faraona (la pintade), animali mansi/animali salvatichi, e famiglie di l’animali, i mughji di l’animali.

- Funulugia : Ciculu I : Amparera di a filastrocca « a ghjallina nantu à u muru ».

                       Ciculu III : a cambiarina « ghj »

- Murfusintassa : A frasa interrugativa ; « ci vole à » + verbiu à l’infinitivu ; i verbi in –à à u prisente (a terza persona di u singulare è di u plurale).

B) Lingua strumentu :

- Scenze : Ciculu I : A descrizzione di l’acellu.

                Ciculu II : classifica : Mammiferi / Acelli ; Fiscia d’identità di a volpe.

                Ciculu III : A ripruduzzione di a ghjallina.

- EFS : U ghjocu « volpe o cane »

- Arte plastiche : a maschera di l’animali (per u spetaculu teatrale) : l’affissu (di u spetaculu teatrale).

- Riscrittura teatrale di u racontu è messa in scena.

- Matematiche : Ciculu II : I spiazzamenti ; u tavulellu à doppia entrata ; dinumarà (sin’à 10).

Marcellu u piulellu

Marcellu u piulellu hè ind’è a furesta. Una ghjanda li casca in capu : « oimè chì u celu casca. Ci vole à privene u rè .» 

Marcellu u piulellu parte à circà u rè.

Strada facendu, scontra à Catalina a ghjallina chì li dice :

« - Induve vai ?

   - Vogu à privene u rè chì u celu casca !

   - Allora, vengu cù tè ! »

Marcellu u piulellu è Catalina a ghjallina partenu tramindui à circà u rè.

Strada facendu, scontranu à Carlu u ghjallu.

«  - Induve andate ?

    - Andemu à privene u rè chì u celu casca !

    - Allora, vengu cù voi ! »

Marcellu u piulellu, Catalina a ghjallina è Carlu u ghjallu partenu tutt’è trè à circà u rè.

Strada facendu, scontranu à Lisandra l’anatra.

«  - Induve andate ?

    - Andemu à privene u rè chì u celu casca !

    - Allora, vengu cù voi ! »

Marcellu u piulellu, Catalina a ghjallina, Carlu u ghjallu è Lisandra l’anatra partenu tutt’è quattru à circà u rè.

Strada facendu, scontranu à Antone u frisgione.

«  - Induve andate ?

    - Andemu à privene u rè chì u celu casca !

    - Allora, vengu cù voi ! »

Marcellu u piulellu, Catalina a ghjallina, Carlu u ghjallu , Lisandra l’anatra è Antone u frisgione partenu tutt’è cinque à circà u rè.

Strada facendu, scontranu à Scilocca l’oca.

«  - Induve andate ?

    - Andemu à privene u rè chì u celu casca !

    - Allora, vengu cù voi ! »

Marcellu u piulellu, Catalina a ghjallina, Carlu u ghjallu , Lisandra l’anatra, Antone u frisgione è Scilocca l’oca partenu tutt’è sei à circà u rè.

Strada facendu, scontranu à Niculacciu u ghjallinacciu.

«  - Induve andate ?

    - Andemu à privene u rè chì u celu casca !

    - Allora, vengu cù voi ! »

Marcellu u piulellu, Catalina a ghjallina, Carlu u ghjallu , Lisandra l’anatra, Antone u frisgione , Scilocca l’oca è Niculacciu u ghjallinacciu partenu tutt’è sette à circà u rè.

Strada facendu, scontranu à Vulpina a volpe.

«  - Induve andate ?

    - Andemu à privene u rè chì u celu casca !

    - Venite cù mè chì, eu a sò induv’ellu stà u rè ! »

Tandu, Marcellu u piulellu, Catalina a ghjallina, Carlu u ghjallu, Lisandra l’anatra, Antone u frisgione, Scilocca l’oca è Niculacciu u ghjallinacciu seguitanu à Vulpina chì i si porta ind’è a tana.

U rè ùn hà mai sappiutu chì u celu cascava !

Prisentazione di u racontu

Ogettivu :  Entre in literatura.

                   Accustà a nuzione di crunulugia.

Materiale : E fiure A3 di u racontu.

Sbucinera : prima tappa : U maestru dice u racontu sanu sanu aiutendusi di e fiure pè fà 

                    capisce u sensu di u racontu.

                   Seconda tappa :  U maestru  prisenta a prima fiura è pè via di una seria di dumande verificheghja chì tutti i sculari anu capitu di chì si tratta.

Face listessu pè ogni fiura. Stabilisce una frasa-chjave pè ogni fiura.

Fiura 1 :- A quale si vede ?  Si vede à Dumenicu u piulellu.

              - Induve hè Dumenicu u piulellu ?  Hè ind’è a furesta.

              - Cumu si chjama l'alburu?-->  Hè un quarciu.

              - In chì stagione simu?--> Simu di vaghjime.

Frasa chjave: Dumenicu  u piulellu hè ind'è a furesta. Una ghjanda li casca in capu.

Fiura 2 : -  A quale si vede?--> Si vede à Dumenicu u piulellu chì feghja ver di u celu.
               - Chì c'hè accantu à Dumenicu? → Accantu à Dumenicu, c'hè una ghjanda.
               - Chì pensa Dumenica? → Pensa chì u celu casca.

Frasa chjave: Dumenicu pensa chì ghjè u celu chì casca. Parte à privene u rè.
Fiura 3 : - A quale scontra Dumenicu u piulellu ? ( Scontra à Catalina a ghjallina.
                - Chì face Catalina ? ( Parte à privene u rè cù Dumenicu u piulellu.

Frasa chjave : Dumenicu u piulellu è Catalina a ghjallina vanu à privene u rè.

Fiura 4 : - A quale scontranu Dumenicu u piulellu è Catalina a ghjallina ? ( Scontranu à Carlu u ghjallu.

                - Chì face Carlu ? ( Parte à privene u rè cù Dumenicu u piulellu è Catalina a ghjallina.

Frasa chjave : Dumenicu u piulellu, Catalina a ghjallina è Carlu u ghjallu vanu à privene u rè.

Fiura 5 : - A quale scontranu Dumenicu u piulellu, catalina a ghjallina è Carlu u ghjallu ? ( Scontranu à Lisandra l’anatra.

                - Chì face Lisandra ? --> Parte anch’ella à privene u rè.
Frasa chjave : Dumenicu u piulellu, Catalina a ghjallina, Carlu u ghjallu è Lisandra l’anatra vanu à privene u rè.

Fiura 6 : - A quale scontranu Dumenicu u piulellu, Catalina a ghjalllina, Carlu u ghjallu è Lisandra l’anatra ? ( Scontranu à Antone u frisgione.
               - Chì face Antone ? ( Parte anch’ellu a privene u rè.
Frasa chjave : Dumenicu u piulellu, Catalina a ghjallina, Carlu u ghjallu, Lisandra l’anatra è Antone u frisgione vanu à privene u rè.

Fiura 7 : - A quale scontranu Dumenicu u piulellu, Catalina a ghjallina, carlu u ghjallu, Lisandra l’anatra è Antone u frisgione ? ( Scontranu à Scilocca l’oca.

                - Chì face Scilocca ? ( Parte anch’ella à privene u rè.

Frasa chjave : Dumenicu u piulellu, Catalina a ghjallina, Carlu u ghjallu, Lisandra l’anatra, Antone u frisgion è Scilocca l’oca vanu à privene u rè.

Fiura 8 : - A quale scontranu Dumenicu u piulellu, Catalina a ghjallina, Carlu u ghjallu, Lisandra l’anatra, Antone u frisgione è Scilocca l’oca ? ( Scontranu à Niculacciu u ghjallinacciu.
                - Chì face Niculacciu ? ( Parte anch’ellu à privene u rè.

Frasa chjave : Dumenicu u piulellu, Catalina a ghjallina, Carlu u ghjallu, Lisandra l’anatra, Antone u frisgione, Scilocca l’oca è Niculacciu u ghjallinacciu vanu à privene u rè.

Fiura 9 : - Chì si vede nantu à sta fiura ?- Si vede à Dumenicu u piulellu, Catalina a ghjallina, Carlu u ghjallu, Lisandra l’anatra, Antone u frisgione, Scilocca l’oca è Niculacciu u ghjallinacciu infilarati chì cercanu u rè.

Frasa chjave : Dumenicu u piulellu, Catalina a ghjallina, Carlu u ghjallu, Lisandra l’anatra, Antone u frisgione, Scilocca l’oca è Niculacciu u ghjallinacciu sò infilarati è cercanu u rè.

Fiura 10 : - A quale trovanu tutti ? ( Trovanu à Vulpina a volpe.

                  - Chì li dice Vulpina ? ( Ella dice ch’ella sà induv’ellu stà u rè.
                  - Chì facenu tandu ? ( Partenu daretu à Vulpina a volpe.

Frasa chjave : Dumenicu u piulellu, Catalina a ghjallina, Carlu u ghjallu, Lisandra l’anatra, Antone u frisgione, Scilocca l’oca è Niculacciu u ghjallinacciu partenu daretu à Vulpina à volpe.

Fiura 11 : - Chì face Vulpina a volpe ? ( I si porta tutti in a so tana.
Frasa chjave: Vulpina a volpe i si porta tutti in a so tana.
Fiura 12 : - A quale si vede nantu à a fiura ? ( Si vede à Vulpina a volpe.

                  - Chì face ? ( Si lecca.

                  - Perchè ? ( Si lecca chì s’hè sciaccata tutti i puveretti.

Frasa chjave : Vulpina a volpe s’hè sciaccata à Dumenicu u pilulellu,à Catalina a ghjallina, à Carlu u ghjallu, à Lisandra l’anatra, à Antone u frisgione, à Scilocca l’oca è à Niculacciu u ghjallinacciu. U rè ùn hà mai sappiutu chì u celu cascava. 
Marcellu u piulellu

Lessicu

Ogettivu : Acquistà qualchì parolla di lessicu (segondu u nivellu di i zitelli u numaru di parolle serà più o menu altu).
Materiale : Si ghjova quì u maestru di tichette cù disegni chì riprisentanu e parolle à mimurizà. Pè i verbi (scuntrà, privene, circà…), u maestru si serve di gesti, di sinonimi, ecc…
Sbucinera : Si face vede una  tichetta (o un gestu) è si dice o si face dì a parolla chì currisponde. Ci vole à falla ripete di manera cullettiva po individuale. Si passa tandu à un’antra parolla di listessa manera ma, prima di cuntinuà cù parolle nove, si ripiglianu sempre quelle chì sò state amintate capunanzu. 

Valutazione : Quand’ellu ghjudicheghja u maestru ch’elle bastanu e parolle amparate, si facenu uni pochi d’esercizii è di ghjochi da mimurizalle bè : china, memo, ghjocu di Kim, disegnu mancante, …
Disegni da ingrandà, da appiccicà nant’à carta sticchita, 
è ancu da plastificà, 
per pudeli manighjà megliu
Lessicu di u racontu : a furesta u piulellu u rè a ghjallina a ghjanda u quarciu, u ghjallu l’anatra, u frisgione, l’oca, u ghjallinacciu, a volpe, a tana

Allerghera lessicale : Altri animali (mansi è salvatichi)
Marcellu u piulellu

Spressione è cummunicazione

I cuntrasti (à i trè ciculi)

Ogettivu : Ghjucà picculi cuntrasti rispettendu a funulugia ghjusta.

Materiale : I cuntrasti di u racontu scritti nantu à un fogliu maiò.

Sbucinera : u maestru ghjoca u cuntrastu cambiendu di voce pè ogni persunagi. Principia cù un cuntrastu simplice pò cuntinueghja aghjustendu una frasa è un persunagiu. Dopu face ripete ogni frasa di modu cullettivu po individuale. Sceglie dui o trè zitelli chì li tocca à ghjucà u cuntrastu. U maestru ferà casu à a prununcia.
Primu cuntrastu (per indettu) :

A GHJALLINA : Induve vai, o Marcè ?

MARCELLU : Casca u celu ! Vò à privene u rè.

A GHJALLINA : Hè vera ? Allora, vengu cun tè !

MARCELLU : Và bè, andemu !

Un antru cuntrastu :

MARCELLU : È quale sì,tù ?

U GHJALLU : Sò Carlu u ghjallu.

MARCELLU : Chì faci in furesta ?

U GHJALLU : Cercu i varmi.

MARCELLU : A sai chì casca u celu ?

U GHJALLU : Innò, chì pudemu fà ?

MARCELLU : Ci vole à privene u rè.

Un terzu cuntrastu :

MARCELLU : Casca u celu, ci vole à privene u rè !
CATALINA : Induve stà u rè ?

CARLU : Ùn la sò, eu. Dumandemu à qualchissia.

MARCELLU : À quale voli dumandà ?

CATALINA : Dumandemu à Niculacciu u ghjallinacciu chì cunnosce à tutti.

Si pò dinò pensà à sceglie i cuntrasti cù i zitelli.

Funulugia : Ciculu 1

Ampara una filastrocca

Ogettivu : Mimurizà a filastrocca : 

                                           UNA GHJALLINA 

                                           NANTU À U MURU

                                           PIZZICAVA PANE DURU

                                           PIZZICHÌ È PIZZICÀ

                                           PESA A CODA È SI…NE…VÀ
Materiale : A filastrocca scritta nantu à un fogliu maiò cù i disegni di a ghjallina, di u muru è di u pane.
Sbucinera : Prima tappa : Prisentazione di a filastrocca : U maestru dice a filastrocca aiutendusi di i disegni. A dice una seconda volta.
                    Seconda tappa : Verificazione di a capiscera : U maestru pone una seria di dumande :

- Quale hè ? (mustrendu u disegnu di a ghjallina)( Hè a ghjallina.

- Induve hè a ghjallina ? ( Hè nantu à u muru.

- Chì facia ? ( Pizzicava.

- È chì pizzicava ? ( Pizzicava pane duru.

- È chì face dopu ? ( Pesa o coda è si ne và. (fà mustrà a coda di a ghjallina)

                    Terza tappa : Amparera di a filastrocca : U maestru face ripete ogni filaru di modu cullettivu pò individuale. Dopu face ripete dui, trè è tutti i filari.

A filastrocca hè pruposta nantu à u quaternu di puesie è i zitelli ponu fà u disegnu chì currisponde.

Duie altre filastrocche :

1°) « Coccoè »
                                        COCCOÈ, COCCOÈ

                                        A GHJALLINA HÀ FATTU UN OVU

                                        COCCOÈ, COCCOÈ

                                        FATTU UN OVU, NOVU, NOVU !
                                        UN OVONE BIANCU

MIRÀ TAMANTU

UN OVUCCIU GIALLU
CUM’ELLU HÈ BELLU

E’ PO UN OVU IN CICCULATA
FEMUCI UNA SCACCANATA

2°) « A ghjallina di Lillina »
A ghjallina di Lillina

Face un ovu chì cincina

A ghjallina di Ziu Memmu

Face un ovu chì stà fermu

A ghjallina di Ziu Tittu
Face un ovu chì stà rittu

A ghjallina di Tiadoru

Pesca è face un ovu in oru

Funulugia : l’intricciata è cambiarina « GHJ »

Per u maestru
U racontu di Marcellu u piulellu permette di studià  l’intricciata « GHJ » chì raprisenta unu di i soni specifichi di u corsu. Hè dinò cambiarina ma solu à l’iniziale.

Prima tappa : Circà nentru à u racontu tutte e parolle chì si scrivenu cù « ghj » : a ghjallina, u ghjallu, u ghjallinacciu, a ghjanda.

                         Scrive à u tavulone e parolle. 

                         Fà ripete e parolle è fà rimarcà a prununzia di l’intricciata « ghj » ( [J]

                         Circà altre parolle cù « ghj » : ghjovi, u ghjornu, a ghjente, ghjennaghju, u ghjallicu, manghjà, mughjà, appughjà, fighjà, bonghjornu …Fà rimarcà chì « ghj » si prununzieghja di duie manere sia [j], sia [dj].

« ghj » hà dui valori funulogichi quand’ell’hè in principia di parolla. Nentru à a parolla, « ghj » si prununzieghja sempre [dj]

	Si sente [j]
	Si sente [dj]

	Dopu à una vucale :

- a ghjanda

- a ghjallina

- u ghjallinacciu
	Dopu à una cunsunale :

- un ghjallinacciu
Dopu à un’aletta

- hè ghjusta !

- trè ghjande

Dopu à una virgula, un puntu, un’arretta

-Ghjovi, simu andati in corti.




Seconda tappa :Eserciziu individuale :

Scrivi e parolle o i gruppi di parolle induv’ellu ci vole.

A ghjallina, 
una ghjanda, 
trè ghjalli, 
ghjovi, 
ghjennaghju, 
Saveria leghje,
 in ghjesgia, 
Ghjacumu, 
a ghjente, 
chì ghjurnata !,
 hè ghjusta, 
manghja un pezzu di pane, 
ghjuvassi.

	Si sente [j]
	Si sente [dj]

	
	


Marcellu u piulellu
Murfusintassa : ciculu 3
« Ci vole à + verbu à l’infinitivu »
Per u maestru
Ogettivi : Aduprà a struttura « ci vole à + verbu à l’infinitivu »

                Rinvestisce u lessicu amparatu : u curtile

Materiale : I disegni A3 à u tavulone

Sbucinera : Prima tappa : messa in situazione

                   Scuperta di a fiura di u scontru trà u piulellu è l’anatra, u piulellu è a ghjallina, u piulellu è l’oca… à partesi da e dumande di u maestru, i zitelli rinvestiscenu u lessicu amparatu :

Esempiu : - À quale si vede nant’à sta fiura ? ( Si vedenu u piulellu è l’anatra.

                 - Chì dice u piulellu ? ( Ci vole à privene u rè.

U maestru ricumencia cù l’altre fiure.

                     Seconda tappa : Studiu di a struttura :

Cù un ghjocu di dumande/risposte, si circherà di fà rinvestisce è aduprà a struttura « ci vole à + verbu à l’infinitivu ».

Chì fate a mane ? Chì ci vole à fà ?

( Ci vole à piglià u so quaternu ;

( Ci vole à andà in scola.

( Ci vole à fà i so duveri ;

( Ci vole à salutà à tutti ;

( ci vole à esse attenti.

( ci vole à finisce prestu….

A struttura hè nutata in rossu. 

                  Terza tappa : eserciziu strutturale : passà di a forma «  u verbu à a prima persona di u plurale di u prisente » à a forma « ci vole à + verbu à l’infinitivu ».

Manghjemu. ( Ci vole à manghjà.

Aspettemu. ( Ci vole à aspittà.

Ci lavemu. ( ……………….

Pigliemu. ( ………………….

Ci mettimu in fila. ( ………..

Punimu. ( ……………..

Fighjemu. ( ……………..

Ghjuchemu. ( …………….

Leghjimu. ( …………………

Femu. ( ……………………….

Dimu. ( …………………….

Simu. ( ……………………….

Murfusintassa : ciculu3 : i verbi in –à à u prisente (e terze persone)
Per u maestru.

Ogettivu : Cunnosce à cunghjucazione di i verbi in –à à u prisente di l’indicativu.

                  Cunnosce u lessicu di i verbi d’azzione.

Puntellu : E fiure chì raprisentanu l’azzione. (fiuraghju di a « classe ») : saltà, marchjà, piglià, cantà, sunà, ghjucà, manghjà.

Sbucinera : U maestru face vede a fiura « manghjà », dumanda « Chì face ? » ( Manghja 
                     S’elli sò parechji à manghjà, si dice ( Manghjanu

Face listessu cù -  saltà ( Salta   ( Saltanu

                          -  Marchjà (  Marchja   ( Marchjanu

                          -  Piglià ( Piglia   ( Piglianu

                          -  Cantà ( Canta   ( Cantanu

                          -  Sunà ( Sona   ( Sonanu 

                          -  Ghjucà ( Ghjoca   ( Ghjocanu 

(Fà rimarcà a svucalatura quandu chì l’incalcu cambia)

Face truvà  a regula di furmazione di u prisente à partesi da u verbu à l’infinitivu

Eserciziu strutturale : Truvà e duie terze persone per ogni verbu prupostu

Truvà  ( ……………………..      ( ………………………….. ;

Campà ( ……………………...    ( ………………………….. ;

Nutà ( ………………………..     ( ………………………….. ;

Sciappà ( …………………….     ( ………………………….. ;

Purtà  ( ……………………….    ( ………………………….. ;

Vultà ( ……………………….    ( ………………………….. ;

Spuntà ( ………………………    ( ………………………….. ;

Tirà ( …………………………    ( ………………………….. ;

Participà ( ……………………   ( …………………………… ;

Priparà  ( ……………………..   ( …………………………... ;

Mimurizà ( …………………...   ( ………………………….. ;

Cuntà ( ……………………….   ( ………………………….. ;

Piglià ( ……………………….    ( …………………………. ;

Ruminà ( …………………….     ( …………………………. ;

Dumandà ( …………………..     ( ………………………….. ;

Marcellu u piulellu
Riscrittura teatrale di u racontu

NARRATORE : Marcellu u piulellu hè ind’è a furesta. Una ghjanda li casca in capu.

(U narratore lascia cascà una ghjanda in capu à Marcellu.)

MARCELLU : Oimè chì u celu casca. Ci vole à privene u rè !

NARRATORE : Marcellu u piulellu parte à circà u rè

(in issu mentre, ci pò esse un core chì canta) :

CORE

Casca u celu

Ci vole à dilla à u rè

Casca u celu

Un accade cà mè

Casca u celu

Ci vole à dilla à u rè

Ma chì accaderà

Sì nimu ùn la sà ?

NARRATORE : Strada facendu, scontra à Catalina a ghjallina.

CATALINA : Induve vai ?
MARCELLU : Casca u celu ; ci vole à privene u rè.

CATALINA : Allora, vengu cun tè !

NARRATORE : Marcellu u piulell è Catalina a ghjallina partenu à circà u rè.

CORE

                           Strada facendu, scontranu à Carlu u ghjallu.
CARLU : Induve andate ?

MARCELLU : Casca u celu, ci vole à privene u rè.

CARLU : Allora, vengu  cun voi !

NARRATORE : Marcellu u piulellu, Catalina a ghjallina è Carlu u ghjallu partenu à circà u 

                            rè.

CORE
                            Strada facendu, scontranu à Lisandra l’anatra.

LISANDRA : Induve andate ?

MARCELLU : Casca u celu, ci vole à privene u rè.

LISANDRA : Allora, vengu cun voi !

NARRATORE : Marcellu u piulellu, Catalina a ghjallina, Carlu u ghjallu è Lisandra l’anatra 

                            partenu à circà u rè

CORE

                            Strada facendu, scontranu à Antone u frisgione.

ANTONE : Induve andate ?

MARCELLU : Casca u celu, ci vole à privene u rè.

ANTONE : Allora, vengu cun voi !

NARRATORE : Marcellu u piulellu, Catalina a ghjallina, Carlu u ghjallu, Lisandra l’anatra è 

                           Antone u frisgione partenu à circà u rè.

CORE

                           Strada facendu, scontranu à Scilocca l’oca.

SCILOCCA : Induve andate ?

MARCELLU : Casca u celu, ci vole à privene u rè.

SCILOCCA : Allora, vengu cun voi !

NARRATORE : Marcellu u piulellu, Catalina a ghjallina, Carlu u ghjallu, Lisandra l’anatra,

                         Antone u frisgione è Scilocca l’oca partenu à circà u rè.

CORE

                         Strada facendu, scontranu à Niculacciu u ghjallinacciu.
NICULACCIU : Induve andate ?

MARCELLU : Casca u celu, ci vole à privene u rè.

NICULACCIU : Allora, vengu cun voi !

NARRATORE : Marcellu u piulellu, Catalina à ghjallina, Carlu u ghjallu, Lisandra l’anatra, 

                           Antone u frisgione, Scilocca l’oca è Niculacciu u ghjallinacciu partenu à 

                           circà u rè.

CORE

                           Strada facendu, scontranu à Vulpina a volpe.
VULPINA : Induve andate ?

MARCELLU : Casca u celu, ci vole à priven u rè.

VULPINA : Allora, venite cun mè chì eu a sò induv’ellu stà u rè.

NARRATORE : Tandu, Marcellu u piulellu, Catalina a ghjallina, carlu u ghjallu, Lisandra 

                           l’anatra, Antone u frisgione, Scilocca l’oca è Niculacciu u ghjallinacciu 

                           seguitanu à Vulpina a volpe chì i porta ind’è a sot ana.

                           U rè ùn hà mai sapiutu chì u celu cascava !!!

